
                              РЕПУБЛИКА МАКЕДОНИЈА

                  МИНИСТЕРСТВО ЗА ВНАТРЕШНИ РАБОТИ

П Р Е Д Л О Г
НА ЗАКОН ЗА ИЗМЕНУВАЊЕ   

НА ЗАКОНОТ ЗА ДРЖАВЈАНСТВОТО НА РЕПУБЛИКА МАКЕДОНИЈА  
Скопје, јули 2011 година

         В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за државјанството на Република Македонија (“Службен весник на Република Македонија” бр. 67/92, 8/04 и 98/08) се уредуваат начинот и условите за стекнување и престанување на државјанството на Република Македонија, утврдување на државјанството, надлежниот државен орган за решавање во овие случаи, докажување на државјанството и водење на евиденција на државјаните на Република Македонија. 

Во членот 21 од предметниот закон предвидено е каде се поднесува барањето за стекнување, престанување или утврдување на државјанството на Република Македонија, кој го потпишува наведеното решение и како се доставува решението за стекнување, престанување или утврдување на државјанството на Република Македонија. 
Со ставовите 4 и 5 од наведениот член предвидено е против решението за стекнување, престанување или утврдување на државјанството на Република Македонија барателот може да поднесе жалба до надлежната комисија на Владата на Република Македонија, додека против решението донесено од страна оваа комисија може да се подеде управен спор.

 Со Законот за изменување на Законот за Владата на Република Македонија („Службен весник на Република Македонија“ број 51/11) се воведоа измени во поглед на начинот на решавање на управните постапки во втор степен за одделни управни области. 
Со членот 2 од наведените изменувања се предвиде дека започнатите постапки и постапките кои ќе се поведат пред комисиите на Владата на Република Македонија за решавање во управна постапка во втор степен за одделни управни работи до денот на влегувањето во сила на овој закон, ќе се завршат согласно со законите кои важеле до денот на започнувањето на примената на наведените изменувања на Законот за Владата на Република Македонија (01.09.2011 година).

Законите со кои е утврдено правото на жалба пред комисиите на Владата на Република Македонија за решавање во управна постапка во втор степен за одделни управни работи ќе се усогласат со одредбите на овој закон до денот на започнувањето со примената на овој закон, согласно членот 3 од наведените изменувања на Законот за Владата на Република Македонија.

Заради заокружување на процесот на реформа на начинот на одлучување во управни постапки во втор степен за одделни области, се донесе и Закон за основање на Државна комисија за одлучување во управна постапка и постапка од работен однос во втор степен („Службен весник на Република Македонија“ број 51/11). Со овој закон е востановена Државната комисија за одлучување во управна постапка и постапка од работен однос во втор степен,  како државен орган со својство на правно лице кој е самостоен во својата работа. Државната комисија има надлежност да решава по жалби против решенијата донесени во управна постапка во прв степен од страна на министерствота, другите органи на државната управа, организации утврдени со закон и други државни органи. Исто така, овој државен орган е надлежен да одлучува и за прашања од областа на работните односи во втор степен (кои не се во надлежност на Агенцијата за администрација), за прашања од областа на работните односи за државните службеници од Агенцијата за администрација.   
И со одредбите предвидени во наведениот закон утврдена е обврска за усогласување на законите во кои е утврдено право на жалба пред комисиите на Владата на Република Македонија со одредбите на законот со кој се воспоставува Државната комисија за одлучување во управна постапка и постапка од работен однос во втор степен.  

Заради усогласување на одредбите на Законот за државјанството на Република Македонија со одредбите од Законот за Владата на Република Македонија („Службен весник на Република Македонија“ број 59/00, 12/03, 55/05, 37/06, 115/07, 19/08, 82/08, 10/10 и 51/11) и Закон за основање на Државна комисија за одлучување во управна постапка и постапка од работен однос во втор степен („Службен весник на Република Македонија“ број 51/11) се пристапува кон изменување на материјалниот закон, при што надлежната комисија на Владата на Република Македонија престанува да постои, а против решението за стекнување, престанување или утврдување на државјанството на Република Македонија се предвиде можност да се поведе управен спор пред Управниот суд на Република Македонија.  

  II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Предлогот на закон за изменување на Законот за државјанството на Република Македонија се заснова врз истите начела врз кои е заснован Законот за државјанството на Република Македонија. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на законот не предизвикува финансиски импликации врз Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на предложениот закон не се потребни дополнителни финансиски средства од Буџетот на Република Македонија.

                                                   ПРЕДЛОГ НА ЗАКОН ЗА 
ИЗМЕНУВАЊЕ НА ЗАКОНОТ ЗА ДРЖАВЈАНСТВОТО 

НА РЕПУБЛИКА МАКЕДОНИЈА
  Член 1

Во Законот за државјанството на Република Македонија (“Службен весник на Република Македонија” бр. 67/92, 8/04 и 98/08) во член 21 во ставовите 4 зборовите: „поднесе жалба до надлежната комисија на Владата на Република Македонија“ се заменуваат со зборовите: „поведе управен спор пред Управниот суд“.  
Ставот 5 се брише.





Член 2 
Овој закон влегува во сила осмиот ден од денот на објавувањето во „Службен весник на Република Македонија“, а ќе отпочне да се применува со отпочнување на примената на Законот за основање на Државна комисија за одлучување во управна постапка и постапка од работен однос во втор степен.  
О Б Р А З Л О Ж Е Н И Е
I.   ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ

Со Предлогот на закон за изменување на Законот за државјанството на Република Макединија се врши усогласување на одредбите од Законот за оружјето со одредбите содржани во Законот за Владата на Република Македонија („Службен весник на Република Македонија“ број 59/00, 12/03, 55/05, 37/06, 115/07, 19/08, 82/08, 10/10 и 51/11) и Закон за основање на Државна комисија за одлучување во управна постапка и постапка од работен однос во втор степен („Службен весник на Република Македонија“ број 51/11), односно надлежната комисија на Владата на Република Македонија се заменува со Државна комисија за одлучување во управна постапка и постапка од работен однос во втор степен.  
Во членот 21 од предметниот закон предвидено е каде се поднесува барањето за стекнување, престанување или утврдување на државјанството на Република Македонија, кој го потпишува наведеното решение, и како се доставува решението за стекнување, престанување или утврдување на државјанството на Република Македонија. 

Со ставовите 4 и 5 од наведениот член предвидено е против решението за стекнување, престанување или утврдување на државјанството на Република Македонија барателот може да поднесе жалба до надлежната комисија на Владата на Република Македонија, додека против решението донесено од страна оваа комисија може да се подеде управен спор.

 Со Законот за изменување на Законот за Владата на Република Македонија („Службен весник на Република Македонија“ број 51/11) се воведоа измени во поглед на начинот на решавање на управните постапки во втор степен за одделни управни области. 

Со членот 2 од наведените изменувања се предвиде дека започнатите постапки и постапките кои ќе се поведат пред комисиите на Владата на Република Македонија за решавање во управна постапка во втор степен за одделни управни работи до денот на влегувањето во сила на овој закон, ќе се завршат согласно со законите кои важеле до денот на започнувањето на примената на наведените изменувања на Законот за Владата на Република Македонија (01.09.2011 година).

Законите со кои е утврдено правото на жалба пред комисиите на Владата на Република Македонија за решавање во управна постапка во втор степен за одделни управни работи ќе се усогласат со одредбите на овој закон до денот на започнувањето со примената на овој закон, согласно членот 3 од наведените изменувања на Законот за Владата на Република Македонија.

Заради заокружување на процесот на реформа на начинот на одлучување во управни постапки во втор степен за одделни области, се донесе и Закон за основање на Државна комисија за одлучување во управна постапка и постапка од работен однос во втор степен („Службен весник на Република Македонија“ број 51/11). Со овој закон е востановена Државната комисија за одлучување во управна постапка и постапка од работен однос во втор степен,  како државен орган со својство на правно лице кој е самостоен во својата работа. Државната комисија има надлежност да решава по жалби против решенијата донесени во управна постапка во прв степен од страна на министерствота, другите органи на државната управа, организации утврдени со закон и други државни органи. Исто така, овој државен орган е надлежен да одлучува и за прашања од областа на работните односи во втор степен (кои не се во надлежност на Агенцијата за администрација), за прашања од областа на работните односи за државните службеници од Агенцијата за администрација.   
И со одредбите предвидени во наведениот закон утврдена е обврска за усогласување на законите во кои е утврдено право на жалба пред комисиите на Владата на Република Македонија со одредбите на законот со кој се воспоставува Државната комисија за одлучување во управна постапка и постапка од работен однос во втор степен.  


Заради усогласување на одредбите на Законот за државјанството на Република Македонија со одредбите од Законот за Владата на Република Македонија („Службен весник на Република Македонија“ број 59/00, 12/03, 55/05, 37/06, 115/07, 19/08, 82/08, 10/10 и 51/11) и Закон за основање на Државна комисија за одлучување во управна постапка и постапка од работен однос во втор степен („Службен весник на Република Македонија“ број 51/11) се пристапува кон изменување на материјалниот закон, при што надлежната комисија на Владата на Република Македонија престанува да постои, а против решението за стекнување, престанување или утврдување на државјанството на Република Македонија се предвиде можност да се поведе управен спор пред Управниот суд на Република Македонија.  

II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНАТА ОДРЕДБА

Решенијата содржани во предложените изменувања имаат за цел меѓусебна усогласеност на одредбите содржани во Законот за државјанството на Република Македонија со одредбите содржани во Законот за Владата на Република Македонија и Закон за основање на Државна комисија за одлучување во управна постапка и постапка од работен однос во втор степен.  
III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА

Со усвојување на предложеното решение ќе се постигне дополнително прецизирање на одредбите од Законот за државјанството на Република Македонија, односно создавање на нормативни предуслови за целосно практично реализирање на постојните законски одредби од Законот за Владата на Република Македонија и Закон за основање на Државна комисија за одлучување во управна постапка и постапка од работен однос во втор степен.  

IV. ТЕЗИ НА ПОДЗАКОНСКИ АКТИ КОИ ПРОИЗЛЕГУВААТ ОД ЗАКОНОТ

Со донесувањето на Законот за изменување на Законот за државјанството на Република Македонија не се создава потреба од донесување на нови подзаконски акти.   

И З В О Д

НА ОДРЕДБИ ОД ЗАКОНОТ ЗА ДРЖАВЈАНСТВОТО НА РЕПУБЛИКА МАКЕДОНИЈА ШТО СЕ МЕНУВААТ СО ПРЕДЛОГОТ НА ЗАКОНОТ ЗА ИЗМЕНУВАЊЕ НА ЗАКОНОТ ЗА ДРЖАВЈАНСТВОТО 

НА РЕПУБЛИКА МАКЕДОНИЈА
                                                    Член 21

Барање за стекнување, престанување или утврдување на државјанство на Република Македонија се поднесува до Министерството за внатрешни работи според живеалиштето на лицето или ако лицето живее во странство, до дипломатско-конзуларното преставништво на Република Македонија во странство.

Решение за стекнување, престанување или утврдување на државјанството на Република Македонија, донесува министерот за внатрешни работи.


Решението од став 2 на овој член се доставува според прописите за задолжително лично доставување.

Против решението од став 2 на овој член барателот може да поднесе жалба до надлежната комисија на Владата на Република Македонија.


Против решението на надлежната комисија на Владата на Република Македонија може да се поведе управен спор.

